
Kapitali 1 

Isumaqatigiissummi pineqartut 

 

§ 1 

Isumaqatigiissutip atuuffia 

Kalaallit Nunaanni ilagiinni palasitut atorfinni, tjenestemandinut 

atugassarititat malinnagit inuttaliinermi atorfinitsitsinerit 

isumaqatigiissummik atuiffiunngitsuni.   

 

Imm. 2. Illuatungeriit Naalakkersuisut aamma Ilinniagartuut 

kattuffiisa isumaqatigiissutaat 5. februar 2023-meersumut 

isumaqatigiipput.    

 

Kapitali 2 

Piffissaq suliffiusussaq 

 

§ 2 

Piffissaq suliffiusussaq 

§ 4 naapertorlugu akissarsiaqartut tamakkiisumik sulissasut 

piumasaqaataavoq, tamatumunnga sapaatip akunneranut akunnerit 40-

t ullunut arfinilinnut agguataarlugit naapertuulluni.   

 

Kapitali 3 

Piffissap ilaannaani atorfinitsitsineq 

 

§ 3 

Piffissap ilaannaani atorfinitsitsinermi atugassarititaasut  

Palasit piffissap ilaannaani atorfeqartinneqartut akissarsiaat 

tapisiassaallu piffissamut suliffiusussamut appartinneqartumut 

naleqqussarlugit ikilisinneqassapput. 

Imm. 2. Palasinut piffissap ilaannaa atorfinitsinneqartunut 

sapinngisamik qaangiuttoortarneq pinngitsoorniarneqassapput. 

Qaanngiuttoornissaq pinngitsoorneqarsinnaanngippat, tamanna 

qaammatikkaartumik naatsorsuiffigineqartassaaq.   

 

Imm. 3. Palasit piffissap ilaannaani atorfinitsinneqarsimasut 

sulinerunerat qaangiuttoorsimanermut taarsiullugu sapinngisamik 

sulinngiffeqarnerit ajunngitsorsiaritinneqassapput.   

 

Imm. 4. Palasit piffissap ilaannaani atorfinitsinneqarsimasut 

sulinerunerat qaangiuttoorsimanermusiaat aatsaat 

akissarsiaqaataasinnaapput sapaatip akunneranut 40 tiimit 

qaangerlugit sulisimasoqartillugu.   

 

Kapitali 4 

Tunngaviusumik akissarsiat aamma qanoq sivisutigisumik 

sulisimaneq naapertorlugu akissarsiaqarnermi 

aalajangersakkat il.il. 

 

§ 4 

Tunngaviusumik akissarsiat 

Palasit  ilaatigut qanoq sivisutigisumik sulisimaneq aamma 

akissarsiat nikerarfiisa inissisimanerat naapertorlugu, imm. 2-6 

malillugit akissarsiaqartinneqassapput, imatullu qaammammut 

aningaasartaqarlutik: 

Akissarsiat 

nikerarfii 

1. april 

2023 

1. april 

2024 

1. april 

2025 

1. april 

2026 

1. april 

2027 

1 

 23.600,69  23.600,69  23.600,69  23.996,91  24.462,25  

2 

 24.418,38  24.418,38  24.418,38  24.828,33 25.309,78  

3 27.155,12  27.155,12  27.155,12 27.611,01  28.146,43  

4     28.171,13  28.171,13  28.171,13 28.644,09 29.199,54  

5 

 29.243,83  29.243,83  29.243,83  29.734,80  30.311,40  

6  31.571,53  31.571,53  31.571,53 32.101,58 32.724,07 

7 33.490,85  33.490,85  33.490,85  34.053,11  34.713,45  

8 

  36.305,51  36.305,51  36.305,51  36.915,03 37.630,87  

9     39.442,43  39.442,43  39.442,43  40.104,62 40.882,30 

10  45.822,47  45.822,47  45.822,47 46.591,77  47.495,24  

 

Imm. 2. Palasit bacheloritut imaluunniit kandidatitut teologimut 

ilinniarsimanngitsut akissarsiat qaffasissusaannut 1-imit 6-imut 

inissinneqassapput. Taamaalilluni palasip malitassaq taanna 

malissavaa, ukiullu ataatsip qaangiunnerani akissarsiat 

qaffasissusaannut qaninnermut qaffanneqassalluni.  Palasi ukiuni 

marlunni qaffasissuseq 6-meereerpat provstip biskopimut 

innersuussineqarneratigut qaffasissuseq 7-imut 

inissinneqarsinnaavoq. 

 

Imm. 3.  Palasit teologimi angusillutik Bacheloritut 

naammassisaqarsimasut aamma palasitut ivertinneqarsimasut 

akissarsiat qaffasissusaat 7-imut inissinneqassapput.   

 

Imm. 4.  Palasit teologimi angusillutik kandidatitut 

naammassisaqarsimasut aamma palasinngortinneqarsimasut 

qaffasissuseq 8-mut inissinneqassapput.  

 

imm. 5. Provstit aamma domsprovstit qaffasissuseq 9-mut 

inissinneqassapput.  

 

imm. 6. Biskoppi qaffasissuseq 10-mut inissinneqassaaq.  

§ 5 

Atorfeqarsimanerup sivisussusia naapertorlugu akissarsiat 

Tunngaviusumik akissarsianut inissiisarneq § 4, imm. 2 naapertorlugu 

ukiut suliffiit malillugit akissarsiat qaffakkiartorneri 

aallaaviatigut palasip ilinniakkaminik naammassinninnerata 

kingornagut qaammammiit naatsorsuiffigineqartarput.  Ukiut suliffiit 

malillugit akissarsiat qaffakkiartornerini tunngavigineqassaaq 

piffissaq palasip palasitut suliffigisimasaa.   

 

Imm. 2. Ukiunulli suliffiit malillugit akissarsiat qaffakkiortorneri 

piffissamiit ilinniakkap naammassineqarsimanera pillugu 

siusissukkut akuersissummik peqartoqareersimanissaa tunngavigalugu 

naatsorsuiffigineqarsinnaapput.  

 

Imm. 3. Illinniakkap naammassineqareernerata kingorna 

pinngitsaaliissummik sakkutooqarfimmi sulineq ukiut suliffiit 

malillugit akissarsiat naatsorsuiffigineranni ilanngunneqassaaq.  

 

Imm. 4. Ukiut suliffiit malillugit akissarsiat qaffakkiartornerat 

qaammatinut ilivitsukkaanut naatsorsuiffigalugit qummut 

inissinneqassaaq.  

 

Imm. 5 Akissarsiaqarluni atorfeqarsimanerup sivisussusaa tamakkiisoq 

sapaatit akunneranut agguaqatigiissillugu ikinnerpaamik akunnerit 

15-it sulinermi aatsaat katersorneqarsinnaavoq. Sapaatip akunneranut 

nalunaaquttap akunnerinik 15-inik sivikinnerusumik suliffeqaraanni, 

atorfeqarsimanerup sivisussusiata affaa tunngaviusumik 

tunniunneqassaaq.  Tamatumunnga pissutissaqarsimappat qanoq 

sivisutigisumik sulisimanerup nalilersuiffiginissaa 

isumaqatigiissummi illuatungeriit akornanni immikkut 

nalilersorneqassaaq.   

Imm. 6. Pissutsit ajornartinngippassuk, isumaqatigiissummi 

illuatungeriit malittarisassat allat malillugit ukiut suliffiit 

sivisussusaat aalajangersarneqarnissaat 

isumaqatigiissutigisinnaavaat.  

 

Kapitali 5 

Tapit 

 

§ 6 

Palasinut tapit 

Palasi ukiumut 42.000 kr.-ninik tapeqartillugu 

akissarsiaqartinneqassaaq, taakkulu qaammammut 3.500 kr.-ninut 

naapertuupput. Tapit nalimmassarneqanngillat 

soraarnerussutisiaqaataanatillu. 

 

Imm. 2. Palasitut tapit aamma provstinut, domprovstinut kiisalu 

biskopimut tunniunneqassapput.   

 

§ 7 

Suliartoqquneqaratarsinnaanermut tapi   

Palasi ukiumut 50.400 kr.-inik tapeqartillugu 

akissarsiaqartinneqassaaq, taakkulu qaammammut 4.200 kr.-inut 

naapertuupput.  Tapit nalimmassarneqanngillat 

soraarnerussutisiaqaataanatillu.  

 

 

Imm. 2. Suliaqquneqaratarsinnaanermut tapit suliartoqqusaanermi 

arfininngornikkut sapaatikkut kiisalu nalliuttuni piffissap 

nikinganerani sulinerusimanermi ajunngitsorsiassatut 

tunniunneqartassapput.  

Imm. 3. Suliaqquneqaratarsinnaanermut tapit provstinut, 

domprovstinut biskopinullu tunniunneqarsinnaanngillat.  

 

§ 8 kisimiillutik palasiusussatut  tapit 

Tasiilami, Uummannami, Upernavimmi imaluunniit Nanortalimmi 

kisimiillutik palasiusussatut ivertinneqarsimasut ukiumut  16.800 

kr.-nik tapeqartinneqassapput, taakkualu  1.400 kr. qaammammut 

naleqarput. Tapit nalimmassarneqanngillat 

soraarnerussutisiaqaataanatillu.  

 

§ 9 

Ilagiinni nalunaarsuiffimmik sulialittut tapit 

Palasit ilagiinni nalunaarsuiffinnik sulialittut ukiumut 15.600 

kr.-inik tapeqartillugu akissarsiaqartinneqassapput, taakkulu 

qaammammut 1.300 kr.-inut naapertuupput. Tapit 

nalimmassarneqanngillat soraarnerussutisiaqaataanatillu.  

 

Imm. 2. Tapit palaseqarfimmi ataatsimi palasimut ataatsimut 

taamaallaat tunniunneqarsinnaapput.   

 

Kapitali 10 Provstinut tapit  

Palasit provstitut atorfinitsinneqartut ukiumut 38.400 kr.-inik 

tapeqartillugu akissarsiaqartinneqassapput, taakkulu qaammammut 

3.200 kr.-inut naapertuupput. Tapit nalimmassarneqanngillat 

soraarnerussutisiaqaataanatillu. 

 

Imm. 2. Avannaata provsteqarfiani provsti ukiumut 12.000 kr.-inik 

tapeqartinneqassaaq, taakkualu qaammammut 1.000 kr.-inik 

naleqarput.  Tapeq imm. 1-mi tapip saniatigut tunniunneqassaaq. 

Tapeq nalimmassarneqaranilu  soraarnerussutisiaqaataanngilaq.  

Kapitali 11 Domprovstimut tapeq  

Palasit domprovstitut atorfinitsinneqarsimasut ukiumut 60.000 kr.-

inik tapeqartillugu akissarsiaqartinneqassaaq, taakkulu qaammammut 

5.000 kr.-inut naapertuupput. Tapit nalimmassarneqanngillat 

soraarnerussutisiaqaataanatillu. 

 

Kapitali 12 Biskorpimut tapit 

Palasit biskorpitut atorfinitsinneqartut 348.000 kr.-inik 

tapeqartillugu akissarsiaqartinneqassaaq, taakkulu qaammammut 

29.000 kr.-inut naapertuupput. Tapit nalimmassarneqanngillat 

soraarnerussutisiaqaataanatillu. 

 

Kapitali 6 Palasit soraarninngortut  

 

§ 13 

Palasinut soraarninngortunut akissarsiat 

Palasit soraarninngorsimasut ataasiakkaanik naalagiartitsinerat, 

katititsinerat ilisinerallu  naapertorlugu 

akissarsiaqartinneqassapput.   

 

Imm. 2. Akissarsiaqartitsineq ima inissitsiterneqassaaq:  

Akiliut Ingerlatsinerit 

ataasiakkaarlugit kr.  

Naalagiarnerit 702,10 

Katititsinerit 280,84 

Ilisineq 421,26 

 

Imm. 3.  Palasit soraarnerit piffissami aalajangersimasumi 

taartitut atorfeqartinneqartut, assersuutigalugu erninermut 

atatillugu taartitut isumaqatigiissutit naapertorlugit 

akissarsiaqartinneqartarput.   

Kapitali 7 Sulineruneq 

 

§ 14 

Sulineruneq 

Palasinut isumaqatigiissut taanna naapertorlugu 

atorfinitsinneqarsimasut uunga tunngaviussaaq  NAL 8-1-81  

tjenesemanditut atorfilinnut sulineq qaangiuttoornerlu pillugit 

isumaqatigiissut .  

 

Imm. 2.tjenesemanditut atorfilinnut sulineq qaangiuttoornerlu 

pillugit isumaqatigiissut   NAL 8-1-81 kapitali III-mi 

aalajangersakkat  atuutinngillat. 

 

Kapitali 8                                                                                     

Atorfinitsitaanermi atugassarititaasut immikkut ittut 

 

§ 15 

Atorfininnermi soraarnermilu akiliunneqarluni angalanerit 

Sulisussarsiorluni allagarsiussinermi ineqartitsisoqarnissaa 

ilanngunneqarsimappat imaluunniit atorfimmut atatillugu inip/illup 

najornissaanut pisussaaffeqaraanni Danmarkimi imaluunniit 

Kalaallit Nunaanni najugarisap akornanni pequtit nassiunnerat 

aamma atorfinitsitaanermut atatillugu. 

 

Imm. 2.Atorfininnermut aamma atorfimmit soraarnermut atatillugu 

akiliunneqarluni angalaneq ukunani NAL 4-1-48 - Akiliunneqarluni 

angalaneq pillugu Isumaqatigiissummi, kapitali  I aamma kapitali 

IV-mi malittarisassat malillugit malinneqarput.  

Imm. 3.Nuunnermut atatillugu pequttat angallanneqarneranni  NAL 4-

1-46 - malinneqassaaq, Nuunnermi ajunngitsorsiassat pillugit 

isumaqatigiissut. 

 

Imm. 4. Nunamut allamut Danmarkimuunngitsoq atorfininnermut 

atorfeqarunnaarnermullu atatillugu akiliunneqarluni angalanissamut 

akiliussisoqarsinnaavoq. Isumaqatigiinniarneq palasip biskorpillu 

akornanni ingerlanneqassaaq. 

 

Imm. 5. . Immikkoortoq 4 naapertorlugu biskorpimut isumaqatigiissut 

ilageeqarnermut Naalakkersuisoqarfik suleqatigalugu 

ingerlanneqassaaq.  

 

§ 16 

Nassatanik akeqanngitsumik angallassineq  

Isumaqatigiissummi §§ 15 aamma 17, naapertorlugit akiliunneqarluni 

angalanermut atatillugu nassatassat bilitsimi 

ilanngunneqartuinnaat nassarneqarsinnaapput.  

 

§ 17 

Kalaallit Nunaanni akiliunneqarluni angalaneq 

Nunatsinni namminermi nuunnissaq qinnutigisimagaanni imaluunniit 

peqqussutigineqarsimappat, najugaqarfiup atorfeqarfissallu 

akornanni angalanermut atatillugu akiliussisoqartarpoq. 

 

§ 18 

Angalanermut sillimmasiissut (angalalluni 

ajoqusersinnaanermut-  aamma nassatanut sillimmasiissut). 

Isumaqatigiissummi aalajangersakkat naapertorlugit angalanerni 

palasi  ilaqutaanngitsulli  ataatsimoorluni angalanermi 

sillimmasiineq pillugu sukkulluunniit atuuttunut 

aalajangersakkanut ilaavoq. 

§ 19 

Inissat 

Atorfimmik inuttassarsiuinermi inissiamut tunngatillugu manna 

ilanngunneqassaaq: 

a) sumiiffimmi malittarisassat sukkulluunniit atuuttut malillugit 

inissaqartitsisoqassasoq imaluunniit 

b) inissaqartitsisoqanngitsoq imaluunniit 

c) atorfimmut atatillugu inissatut innersuunneqartumi 

najugaqarnissaq atorfimmut atasumik pisussaaffigineqartoq. 

 

§ 20                                                                                                         

Assartuisartunik nutserisartunillu toqqaanissaq sulisitsisumit 

pisinnaatitaaffigineqarpoq 

Isumaqatigiissutini malittarisassat, taamaallaat atuutissapput 

nassiussineq pisattanillu nutserisut sulisitsisup 

qinigaqarsinnaanera atuuppat.   

 

§ 21 

Atorfimmut atatillugu inissiami ineqarnermut akiliutit  

Atorfimmut atatillugu inissiamut innersuunneqartunut, 

Namminersorlutik Oqartussat kommunillu Kalaallit Nunaanni 

illuutaanni ineqarnermut akiliutaasartut pillugit malittarisassat 

sukkulluunniit atuuttut naapertorlugit, ineqarnermut 

akiliuteqartoqartassaaq. 

  

 

Imm. 2. Inissiamik innersuunneqarsimasumik sumiginnaasoqarpat 

attartornermik atorunnaarsitsinermik kinguneqartumik, inissiamik 

allamik innersuussisoqassanngilaq. 

§ 22 

Atorfimmut atatillugu inissiami ineqarnermut akiliutit  

Palasit suliffimmut atatillugu inissiani najugaqartut NAL 5-1-9 - 

Kalaallit Nunaanni sulisunut inissiat pillugit Isumaqatigiissutit 

naapertorlugit ineqarnermut akiliisassapput. 

 

Kapitali 9 

Suliffimmut atatillugu angalanernut najoqqutassat  

taakkununnga aningaasartuutaanerusunut 

ajunngitsorsiassaqarnissaq ilanngullugu  

 

§ 23 

Sulitilluni angalanermi angalanerup sivisussusaanik 

ilanngussinernut najoqqutassat 

Angerlarsimaffigisap avataani sulinermi suliffimmut suliffimmiillu 

angalaneq piffissatut sulinertut ilanngunneqartarpoq. Piffissalli 

angalaffiusup kingunerisaanik ullormi pineqartumi piffissap 

suliffiusussap ileqquusumik naammassineqarsimannginneratut 

isigineqassanngilaq.  

 

Imm. 2. Angalanerup nalaani kinguaattoornerni unittoqarnerinilu, 

sulisumut siniffissaqartitsinnginnermi allamilluunniit 

aaqqiinnginnermi, suli angalanertut akunnernik nalilerneqassaaq. 

 

Imm. 3. Sulisorli nal. 22:00-p nal. 08:00-illu akornanni 

siniffissaqartinneqarpat, piffissaq angalaffiusoq suliffittut 

naatsorsuunneqassanngilaq.  

§ 24 

Sulitilluni angalanermi ulluni sulinngiffeqarnissat pillugit 

najoqqutassat  

Atorfimmut atatillugu angalanermut atatillugu angerlarsimaffiup 

avataani najugaqartitsinermi NAL 8-1-81 - Atorfilinnut piffissaq 

suliffiusussaq sulinerunerlu pillugit Isumaqatigiissummi § 8 

naapertorlugit sunngiffiit ullullu sulinngiffiusut nalinginnaasut 

atuuttut malillugit atorfinitsitsineq akilerneqassaaq.  

 

§ 25 

Atorfimmut atatillugu angalanermi aningaasartuutaanerusut 

akilerneqarneri 

Kalaallit Nunaata aamma Danmarkip akornanni sulisilluni angalanerni 

aningaasartuutaanerusut NAL 4-1-24  Kalaallit Nunaata Danmarkillu 

akornanni sulisilluni angalanerni aningaasartuutaanerusut pillugit 

Isumaqatigiissutit - naapertorlugit ajunngitsorsiassat. 

 

§ 26                                                                                                           

Ullormusiat 

Nerinernut pisariaqartitanullu annikitsunut il.il. 

aningaasartuutaanerusunut matussusissat ullormusiaqaataassapput. 

Ullormusiassanik naatsorsuinerit akiliinerillu NAL 4-1-24  

Kalaallit Nunaata Danmarkillu akornanni sulisilluni angalanerni 

aningaasartuutaanerusut pillugit ajunngitsorsiassat pillugit 

Isumaqatigiissutit - naapertorlugit pissapput. 

 

§ 27                                                                                                 

Unnuarsiornermi tapit. 

Angerlarsimaffigisap avataani unnuinermi aningaasartuutit ilaannik 

ajunngitsorsiassaqartitsinermi unnuinermi tapit tunniunneqassapput. 

Unnuarsiornermi tapinik naatsorsuineq tunniussinerlu NAL 4-1-24  

Kalaallit Nunaata Danmarkillu akornanni sulisilluni angalanerni 

aningaasartuutaanerusut pillugit ajunngitsorsiassat pillugit 

Isumaqatigiissutit - naapertorlugit pissapput. 

 

§ 28 Pikkorissarnermut peqataatilluni piffissaq suliffiusoq 

Palasi atorfeqarfik isumaqatigalugu pikkorissarnermi peqataappat, 

piffissaq suliffiusoq malittarisassat ataaniittut naapertorlugit 

naatsorsuisoqassaaq.  

 

Imm. 2. Ullormi ataatsimi pikkorissarfiusumi piffissaq 

suliffigisaq nalunaaquttap akunnerinik arfinilinnik minutsinillu 

40-nik sivisussuseqartutut naatsorsorneqassaaq. Palasi ullormi 

pikkorissarfiusumi suliamik nalinginnaasumik ingerlataqarpat, 

piffissaq suliffiusoq ullormi tassani suliaq naapertorlugu 

naatsorsorneqassaaq. Taamaattorli tamanna nalunaaquttap 

akunnerinik arfinilinnik minutsinillu 40-nik sivisussuseqartutut 

sulineq naatsorsorneqassaaq.  

 

Imm. 3 Pikkorissarneq ulluni sulinngiffeqarfigissallugit 

pilersaaruteqarfigisimasani ingerlanneqarpat, ullormut 

pikkorissarfigisamut sulinngiffeqarnermik taartisisoqarsinnaavoq. 

 

Imm. 4. Pikkorissarnermut atatillugu pikkorissarfimmukarluni aamma 

pikkorissarfimmiit angerlarluni angalanermut atatillugu kiisalu 

ullut pikkorissarfimmiinnerit isumaqatigiissummi matumani 

malittarisassat atuuttut naapertorlugit piffissaq suliffigisaq 

naatsorsorneqartarpoq.  

 

Imm. 5. Ullormi pikkorissarfiup aallartiffiani imaluunniit 

naammassiffiani pikkorissarnermut atatillugu nalunaaquttap 

akunneqarpat pikkorissarfiusunik, piffissaq pikkorissarfiusoq 

piffissarlu angalaffiusoq nalunaaquttap akunnerinik arfinilinnik 

minutsinillu 40-nik naatsorsorneqassapput. 

Kapitali 10 

Sulinngiffeqarneq, feeriarneq immikkullu pisussaaffiit  

 

§ 29 

Pisortani pisussaaffiit  

Sulisut qinikkatut pisortanillu suliassaqartitaanerit pillugit 

qinikkatut pisortanillu toqqakkatut suliaqarneq pillugu nalunaarut 

sukkulluunniit atuuttoq naapertorlugu 

sulinngiffeqarsinnaatitaapput. Sulinngitsoorneq sapinngisamik 

sioqqutsilluarluni sulisitsisumut nalunaarutigineqassaaq. 

 

§ 30 

Qanigisap napparsimalluni perulunnera aamma/imaluunniit toqunera 

ilisaaneralu 

Qanigisat napparsimarulunneranni aamma/imaluunniit toquneranni 

ilisaanerannilu sulisoq NAL 4-13-7 - Qanigisat 

napparsimarulunneranni aamma/imaluunniit toquneranni 

ilisaanerannilu akiliunneqarluni angalasarnerit 

sulinngiffeqartarnerillu pillugit Isumaqatigiissutit - 

naapertorlugit sulisoq qinnuteqareernermini akissarsiaqaatigalugu 

akiliunneqarluni angalasinnaavoq.  

 

Imm. 2. Malittarisassani akiliunneqarluni angalanissamut 

sulinngiffeqarnermullu qinnuteqaatit, tak. imm. 1, tamarmik 

pineqartup immikkoortortaqarfianut tunniunneqassapput tassanilu 

suliarineqassallutik.   

§ 31 

Meerarisap napparsimanerani napparsimmavimmullu   

unitsinneqarnerani sulinngiffeqartarnerit  

Meeqqap napparsimasup paarinissaanut palasi akissarsiaqartillugu 

sulinngiffeqartinneqassaaq. 

 

Imm. 2. Akissarsiaqaatigalugu sulinngiffeqassagaanni 

tullinnguuttut makku naammassineqarsimasariaqarput: 

a) Ulloq siulleq taanna tassaavoq meeqqap napparsimaffigisaa 

b) Meeqqap atugai pissutigalugit pisariaqartitsilerneq 

c) Suliffimmi pissutsit tamanna ajornartinngippassuk 

sulinngiffeqarneq akuerineqassaaq 

d) Meeraq angerlarsimappat 

 

Imm. 3. Aaqqissuussaq atornerlunneqartillugu sulisunut 

ataasiakkaanut atortussaajunnaarsinneqarsinnaavoq. 

 

Imm. 4. Meerarisap 0-niit 16-inut ukiullip napparsimmavimmut 

unitsinneqarnerani imaluunniit illoqarfigisap avataani 

unitsinneqarnerani ulluni 12-ni palasi akissarsiaqartillugu 

sulinngiffeqartinneqarsinnaavoq. Illoqarfigisap avataani  

napparsimmavimmut unitsitsisoqassappat akissarsiaqaatigalugu 

sulinngiffeqarnermini palasi peqqinnissaqarfiup angalaqataasutut 

akiligaannik meeqqap napparsimmavimmut unitsinneqarnerani 

angalaqataassaaq. Meeqqap, angajoqqaat immaqalu angalaqataasup 

napparsimmavimmut unitsinneqarnera ilaasalu uninngaqataanerat 

uppernarsarneqassaaq, napparsimmavimmut unitsitsineq 

illoqarfigisami illoqarfiginngisamilluunnit pippat 

apeqqutaatinnagu. 

§ 32 

Naartuneq, ernineq qitornavissiartaarnerlu 

Suliassaqarfimmi inatsisit sukkulluunniit atuuttut naapertorlugit 

palasi naartunermi, erninermi qitornavissiartaarnermilu 

sulinngiffeqarsinnaatitaavoq.  

 

Imm. 2. Sulisoq naartunermi, erninermi qitornavissiartaarnermilu 

Inatsisartut inatsisaat nr. 5, 19. november 2020-meersoq 

naapertorlugu sulinngiffeqarsinnaatitaanermut 

ullormusiaqarsinnaatitaanermullu pisinnaatitaaffeqaruni 

sulinnginnissaminut aningaasarsiarisani aningaasarsiaralugit 

sulinngiffeqarsinnaavoq. 

 

Takussutissiaq una meeqqamik ataatsimik naartunermi erninermilu 

akissarsiaqarluni sulinngiffeqarsinnaatitaanernik 

takutitsisuuvoq***: 

Anaanaasoq Ataataasoq/anaanaaqataasoq 

Erninissaq sapaatip 

akunnerinik sisamanik 

sioqqullugu (naartunermi 

sulinngiffeqarneq) 

 

Erninerup kingorna sapaatit 

akunneri 15-it (erninermut 

atatillugu sulinngiffeqarneq)  

Erninerup kingorna sapaatip 

akunneri pingasut (ataataasutut 

sulinngiffeqarneq)*  

Angajoqqaatut sapaatip 

akunnerini 21-ni 

sulinngiffeqarneq**  

Angajoqqaatut sapaatip 

akunnerini 21-ni 

sulinngiffeqarneq**  

 

*   Ataataasoq/anaanaqataasoq meeqqap inunngorneraniit sapaatit akunnerini siullerni 

15-ini angajoqqaatut sulinngiffeqassaaq. 

**  Angajoqqaatut sulinngiffeqarneq angajoqqaat akornanni agguarneqarsinnaavoq, 

angajoqqaalli marluullutik ataatsikkoorlutik angajoqqaatut 

sulinngiffeqarsinnaanngillat. 

*** Marlulinermi imaluunniit amerlanerusunik ataatsikkut meerartaarnermi anaanaasup 

sulinngiffeqarfia sapaatit akunnerinit 15-init sapaatit akunnerinut 19-inut 

sivitsorneqassaaq angajoqqaatullu sulinngiffeqarneq sapaatit akunnerinit 21-nit 25-nut 

sivitsorneqarluni. 

 

§ 33 

Napparsimaneq, suliunnaarnersiutit il.il. pillugit 

aalajangersakkat. 

Atorfillit pillugit inatsimmi akissarsiat pillugit malittarisassat 

sakkutuujoqqusaalluni aggersagaaneq kiisalu 

soraarnerussutisiaqarneq peqqutigalugit napparsimaneq aamma 

soraarsitaaneq pillugit malittarisassat atuutsinneqassapput. 

 

§ 34 

Feeriarneq, feeriarnermi ajunngitsorsiaqarneq aamma immikkut 

ittumik ullut feeriarfissat. 

Palasi ukiumoortumik akissarsiaqaatigalugu sulinngiffeqartarneq 

pillugu inatsit sukkulluunniit atuuttoq naapertorlugu 

akissarsiaqaatigalugu sulinngiffeqarsinnaavoq.  

 

Imm. 2. Ukiup feeriassanik katersuiffiusup ukiumut qaammatisiutit 

malippaa aamma ukiumi katersiffiusumi nalinginnaasumik akunnermi 

ataatsimi sulinerit tamaasa feriarnissaq 0,096-iusarpoq. 

Amerlanerpaamik nalaaquttap akunneri sulinngiffeqarfissat 200-t 

katersorneqarsinnaapput, sapaatip akunneri tallimat suliffiusut 

naligisaat.  

Imm. 3. Palasi immikkut feeriarfiusut ullut immikkut arfinilinnik 

katersisarpoq, taakkua 40 tiimit naligai. Feriarneq pillugu 

Inatsisartut inatsisaat nr. 10, 12. november 2001-imeersumi 

malittarisassat malillugit katersinerit ingerlatsinissallu 

pissapput.   

 

Imm. 4.  Ullut feeriarfiusut immikkut ittut ukiumi 

sulinngiffeqarfiusup naanerani imaluunniit atorfimmit soraarnermi 

suli sulinngiffeqaatigineqarsimanngitsut atorunnaassapput.  Ullut 

sulinngiffeqarfigisimanngisat pillugit aningaasanngorlugit 

tigunissaat isumaqatigiissutigineqarsinnaanngilaq, ukiumullu 

sulinngiffeqarfiusumut tullermut ullut immikkut 

sulinngiffeqarfigisimanngisat nuunneqarnissaat pillugu 

isumaqatigiissuteqartoqarsinnaanani. 

 

§ 35. Sapaatip akunnerata naanerani sulinnginneq sapaatillu 

akunneranut ullormi sulinngiffeqarneq 

Palasi ukiumut sapaatip akunnerisa naanerani arfinileriarluni 

sulinngiffeqarsinnaatitaavoq. Ukiup sinnerani sapaatit akunnerini 

sapaatip akunneranut ullormi ataatsimi 

sulinngiffeqarsinnaatitaapput. 

 

Imm. 2. Palasimut ataatsimut sapaatip akunneranut 

sulinngiffeqarneq ulluinnarmut aalajangersimasumut 

inissinneqassaaq. 

 

Imm. 3. Ullut sulinngiffiit, sapaatip akunnerisa naanerini 

sulinngiffiit aalajangersimasut aamma sulinngiffinnut ullut 

taartaasut aqutsisuniit peqqussuteqarnermi 

atorunnaarsinneqarsinnaapput sulinissap tamanna pisariaqartippagu. 

 



   Immikkoortoq P. 

Palasit (Palasit peqatigiiffiat) 

----------------------- 

Jr.nr. 16.40/012/2023. 

23 Uannga 41 

4. novembari 2024  

Imm. 4. Ullut sulinngiffiusut 

atorunnaarsimasut/taamaatinneqarsimasut, kiisalu sapaatip 

akunnerata naanerani sulinngiffeqarnerit aamma taarsiullugu 

sulinngiffeqarnerit piffissap iluani  imaluunniit  qaamatip 

tulliani ingerlanneqartassapput.  Sapaatip akunnerata naanerani 

taarsiullugu freerfissat isumaqatigiissuteqaqqaarani ataatsikkut 

tiguneqassanngillat, allatut isumaqatigiissuteqartoqanngippat.  

 

§ 36 Feriarluni akiliunneqarluni angalaneq 

Palasinut akiliunneqarluni feriarsinnaatitaanngitsunut Kalaallit 

Nunaanni Naalakkersuisut aamma Nunatsinni Atorfillit 

Kattuffissuata akornanni akiliunneqarluni angalasarneq pillugu 

isumaqatigiissutaanni 20. april 1998-imeersumi § 3 naapertorlugu 

sulinngiffeqarluni angalanermik akiliunneqarsinnaatitaanngitsut 

aamma uimi/nuliami imaluunniit naligisamik atorfinitsitaanerat 

naapertorlugu sulinngiffeqarluni angalanissamik 

akiliunneqarnissamik pisinnaatitaaffeqanngitsunut tunngatillugu 

sulisitsisoq qaammammut angalanermut aningaasaateqarfianut 

akiliuteqartarnera atuuppoq.  

 

§ 37 

Nipangiussisussaatitaaneq  

Palasi atorfimminut atatillugu ilisimalikkani pillugit 

nipangiussisimassaaq, isertuussinissarlu pisumi nalinginnaasumik 

piumasarineqarpat imaluunniit sulisitsisumit sulianik 

suliarinnittarnermut inatsimmi nipangiusisussaatitaanermi, takuuk 

sulianik suliarinninnermi inatsimmi nipangiussisussaatitaaneq 

pillugu aalajangersakkat sukkulluunniit atuuttut.   

 

Imm. 2. Nipangiussimannittussaatitaaneq suliunnaarnermi 

atorunnaartanngilaq. 

Kapitali 11                                                                                                  

Akissarsiat soraarnerussutisiaqarnerlu 

 

§ 38 

Akissarsiat tunniuttarnerat 

Akissarsiat tapillu qaammatikkaartumik kingumoortumik 

tunniunneqartassapput. Akissarsiat tunniunneqarneranut atatillugu 

sulisitsisup pineqartup palasip soraarninngornissamut akilersuutai 

sulisullu nammineq akilersuutai akiliutigissavai, § 39 takuuk. 

 

Imm. 2. Akissarsiat il.il. qaammatit naaneri tamaasa akissarsianut 

kontomut sulisup nunatsinni Danmarkimiluunniit aningaaserivimmut 

toqqartussaatitaaffigisaanut innersuunneqartassapput, matumani 

NEM-Konto sulisitsisumi nalunaarsorneqareersimanngippat. 

 

§ 39 

Soraarnerussutisiassanut akiliutit aamma akilerneqartarnerat  

Palasip soraarnerussutisiaqalernissaanut tapiissutitut  

sulisitsisup akissarsiat § 4-mi taaneqartutut 15 %-iat 

akiliutigisarpaa. 

 

Imm. 2.Akiliutigineqartup agguataarlugu pingajorarterutaat 

sulisumut pigitinneqarpoq sulisitsisumullu pingajorarterutaata 

aappaa pigitinneqarluni.  

 

Imm. 3. Soraarnerussutisiaqarnissamut aaqqiinermi 

soraarnerussutisiaqartitsivik PFA aallaavittut atorneqassaaq. 

Imm. 4. Palasip soraarnerussutisiaqalernissamut tapit 

innersuussutigereerpagit soraarnerussutisiassamut tapit 

ataatsimoorussamik soraarnerussutisiaqarfimmut Kalaallit 

Nunaanniittumut nuunneqarsinnaapput. Naatsorsuutigineqarpoq 

soraarnerussutisiaqarfik pineqartoq sillimmasiisarnermut 

nakkutilliisoqarfimmi nakkutigineqartoq. Tunngaviatigut 

tassaasarpoq SISA.  

 

Imm. 5. Palasip siusinnerusukkut atorfigisimasaminit 

soraarnerussutisiaqarnermut aaqqissuussamut ilaasortaasimanini 

takussutissaqartillugu uppernarsarsinnaappagu taannalu 

Aningaasaqarnermut Sulisoqarnermullu Aqutsisoqarfiup 

akuerisinnaappagu, aaqqissuussinermut tassunga akiliisoqartassaaq. 

 

 

§ 40 

Taarsiivigineqartarneq  

Sulisitsisoq taamaallaat qallunaat taarsiinissamut 

malittarisassaat pigisanut taama ittunut palasip imaluunniit 

taassuma ilaqutaasa pigisaannut Kalaallit Nunaanniinnermut 

atatillugu, tassunga ilanngullugit Kalaallit Nunaannukarnermut, 

Kalaallit Nunaanniinnermut imaluunniit Kalaallit Nunaanniit 

aallarnermut atatillugu annaasanut imaluunniit ajoqusikkanut 

taamaallaat pisussaaffeqarpoq. 

 

Kapitali 12 

Sulisut sinniisaat  

§ 41 

Sulisut sinniisussaannik qinersisarneq  

Sulisunut sinniisoqartitsinermi ima paasineqassaaq, inuk 

isumaqatigiissut manna naapertorlugu palasinut arlalinnut 

suliffeqarfimmi ataasiinnarmi arlalinniluunniit 

atorfeqartitaasunut ikinnerpaamik provsteqarfimmi ataatsimi 

sinniisuutinneqartoq. Sulisut sinniisaat sinniisutut 

qinerneqarsinnaassaguni sivikinnerpaamik qaammatini 6-ni 

atorfeqareersimassaaq. Qanoq sivisutigisumik atorfeqarsimaneq 

sivikinnerusoq isumaqatigiissummi illuatungeriit tamatumunnga 

isumaqatigiissuteqarsimappata akuerineqassaaq.   

 

Imm. 2.Palasit amerlassusaat apeqqutaatinnagu provsteqarfimmut 

ataatsimut sulisut sinniisaannik ataatsimik toqqaanissaq tamatigut 

periarfissaassaaq.   

 

Imm. 3. Sulisut sinniisaat  sulisuni pineqartuni palasinut 

isumaqatigiissutitigut atorfilittut suleqatigiissunit taakkualu 

akornanni qinerneqassaaq.  Qinnersineq sulisunut sinniisup 

sulinikkut kattuffiata toqqagaasup akuersissutigissavaa 

allakkatigullu personale@nanoq.gl atorlugu Aningaasaqarnermut 

Sulisoqarnermullu Aqutsisoqarfimmut nalunaarutigalugu.  

Sulisitsisoq qinersinermut sulinermut kattuffimmut 

tungavilersuilluni akerliusinnaanermut pisinnaatitaaffeqarpoq, 

tamanna nalunaarummik Aningaasaqarnermut Sulisoqarnermullu 

Aqutsisoqarfiup tigusaqarneraniit sapaatip akunnerisa 3-t iluanni 

pisimappat.   

Imm. 4. Sulisup sinniisuanik qinersinermut peqatigitillugu sulisup 

sinniisuanut sinniisussamik qinersisoqassaaq, tamannalu sulisut 

sinniisuat assigalugu akuerineqarlunilu nalunaarutigineqassaaq.   

Sulisut sinniisuata peqannginnerani taassuma sinniisua taassuma 

atuuffiani sulissaaq, atuuffiullu nalaani sulisut sinniisuata 

pisinnaatigaaffiisa assigannik pisinnaatitaaffeqassalluni.  

Sinniisoq qinersinerup atuuffiani sulinikkut pikkorissaasarnerit 

pillugit malittarisassanut aamma ilaasussaavoq, 

soraarsitsisarnermullu tunngatillugu immikkut 

illersorneqartarnermut ilaalluni.   

 

Imm. 5. Qinersinerit ukiuni marlunni atuuttarnissaat 

anguniarneqassaaq. Qinerseqqittoqarsimappat nutaamik 

nalunaaruteqarnissaq pissanngilaq. 

  

§ 42 

Palasit peqatigiiffianut  siulersuisuni siulittaasumik qinersineq 

Siulersuisunut siulittaasoq peqatigiiffimmi ilaasortat akornanni 

qinerneqassaaq, pisussaaffigalugulu eqimattamut sinniisuunissaq.  

 

Imm. 2. Kalaallit Nunaanni Palasit peqatigiiffiani siulittaasoq 

ataatsimut sinniissutut isigineqassaaq.   

 

Imm. 3. Sulisut ataatsimut sinniisuat isumaqatigiissummi 

suliassaqarfiup iluani suliffimmut allamut nuuppat, 

taamaasillunilu sulisut sinniisuattut atuuffimminik 

annaasaqarpat, pineqartoq qinersinerup sivisussusaa tamakkerlugu 

sulisut ataatsimut sinniisuattut suliinnarsinnaavoq.   

 

Imm. 4. Aqutsisut najukkamilu sulisut sinniisuat tamanna pillugu 

isumaqatigiissinnaappata sulisup sinniisuata sulisut sinniisuata 

nalinginnaasumik atuuffii pillugit apeqqutinik suliaqarsinnaavoq.  

§ 43 

Sulisut sinniisuattut atuuffeqarneq  

Sulisut sinniisuata suliffimmi atugassarititaasut eqqissimanartut 

pitsaasullu siuarsaaffiginiarlugit pigiinnarniarlugillu 

sulinermut kattuffimmut suliffeqarfimmullu pitsaanerpaamik 

iliuuseqassalluni pisussaaffigivaa.  Pisussaaffiup taamaaqataa 

aqutsisunut aamma atuuppoq. 

 

Imm. 2. Taassuma saniatigut ataatsimut sinniisoq sulisut 

qinersisuni sinnerlugit oqaaseqartartuuvoq, taamaattutullu 

aqutsisunut sulisut sinnerlugit siunnersuuteqarsinnaalluni, 

inassuteqarsinnaalluni, naammagittaalliutinik apuussisinnaalluni 

kiisalu suliffimmi apeqqutit pillugit 

isumaqatiginninniarsinnaalluni. 

 

Imm. 3. Sulisunut sinniisoq soraarsitsiniarnernut imaluunniit 

sulisut atorfeqartitaanerannut attuumassuteqartunik allanik 

iliuuseqarniarnerit pillugit ilisimatinneqartassaaq.  

 

§ 44 

Sulisut sinniisuattut sulinerup suliarinissaa  

Sulisunut sinniisup sinniisutut sulinermini 

illersorneqarsinnaasumik sulinissani siunertaralugu piffissaq 

pisariaqartitani atorsinnaavaa, suliffeqarfiup angissusaa 

najukkamilu pissutsit eqqarsaatigineqarpata.  Sulisut sinniisuata 

suliassani imaasillugit suliarissavai tamakku pineqartup 

sulineranut sapinngisamik akornusiinissaat 

pinngitsoortissinnaassallugu.  

Imm. 2. Sulisunut sinniisup pisussaaffini naammassisinnaaniarlugit 

suliffimminik qimatsinissaa pisariaqarsimappat tamanna 

aqutsisumut qaninnermut isumaqatigiissutigineqassaaq.   

 

Imm. 3. Tassanngaannartumik pisoq pineqarsimappat, matumanilu 

tamanna aqutsisumut qaninnermut 

isumaqatigiissutigineqarsimanngippat, tassalu pineqartoq 

suliffimminik qimatsisinnaasoq, sulisut sinniisuat 

pisariaqanngitsumik uninnani aqutsisumut qaninnermut 

ilisimatitsissaaq.    

 

Imm. 4. Apeqqutit nalornissutinngorsinnaasut Aningaasaqarnermut 

Sulisoqarnermullu Aqutsisoqarfiup aamma sulinermut kattuffiup 

akornanni isumaqatigiinniarnikkut aalajangiiffigineqassapput.  

 

§ 45 

Sulisut sinniisuinut akissarsiatigut atorfinitsitaanikkullu 

piumasaqaatit 

Suliffeqarfimmi sulisunut sinniisup sulinermini sulisunut 

sinniisup akissarsiani nalinginnaasut pigiinnassavai. Aqutsisut 

sulisup sinniisua nalinginnaasumik suliassaqarfiup avataani 

atuuffimminik isumaginneqqullugu peqqusimappassuk 

isumaqatigiissummi kapitali 8 naapertorlugit qaangiuttoornerit 

pillugit malittarisassat atuuttut malillugit 

taarsiissuteqartoqassaaq. Tamanna aamma atuutsinneqassaaq 

nalinginnaasumik sulisarfiup avataani sulisut sinniisuanit 

aqutsisunut saaffiginninnerup pisariaqartissappagu. 

Imm. 2. Siulersuisuni siulittaasutut/sulisunut sinniissutit 

atuunnermi tapinik isumaqatigiissuteqartoqarsinnaavoq.  Tapit 

qaammammut  3.000,00 kr. sinnissanngilaat. Tapit 

soraarnerussutisiaqaataasinnaapput.  Atuuffimmut ataasiinnarmik 

tapisiaqartitsisoqarsinnaavoq. Qinigaasimanermut uppernarsaatip 

Aningaasaqarnermut Sulisoqarnermullu Aqutsisoqarfimmut 

nassiunnqareerneratigut tapit tunniunneqassapput.  

 

§ 46 

Sulinermut atatillugu pikkorissaanerit il.il.  

Sulisut sinniisuinut sinniisunullu sulinermut atatillugu 

pikkorissaanernut il.il. peqataanermut ullut qaammatisiutiniittut 

14-t angullugit akissarsiaqarluni sulinngiffeqarsinnaanerit 

ukiumut tunniunneqarsinnaapput. Ullut qaammatisiutiniittut 14-t 

angullugit sulinngiffeqarsinnaanerit sulisut sinniisuinit 

sinniisuniillu avinneqarsinnaapput.  Sulinermut atatillugu 

pikkorissaanerni pineqartuni peqataanissaq ingerlatsinermut 

tulluutinngitsutut aqutsisut nalilersimappassuk 

peqataatitsinissamut itigartitsisimaneq sioqqullugu 

nalilersuinermut aqutsisut Aningaasaqarnermut Sulisoqarnermullu 

Aqutsisoqarfik ilannguttassavaat.   

 

Imm. 2. Suliffeqarfimmik isumaqatigiissuteqareernerup kingorna 

tamatuma saniatigut sulinermut atatillugu pikkorissaanernut 

allanullu peqataanissamut naapertuuttumik sulinngiffeqarsinnaaneq 

tunniunneqassaaq.  

 

Imm. 3. Sulisut sinniisuattut atuuffimmut atatillugu sulisut 

sinniisuata sulinermut atatillugu pikkorissaanernut allanullu 

peqataaneranut atatillugu angalanermut - najugaqarnermullu 

aningaasartuutit suliffeqarfiup susassarinngilai. 

§ 47 

Isumaqatigiissutinik isumaqatigiinniarnernut sulisullu 

sinniisuisa ataatsimiittarnerannut sulinngiffeqarsinnaaneq 

Sulisut sinniisuisa isumaqatigiissutinut isumaqatigiinniarnerni 

imaluunniit kattuffiup sulisut sinniisuinut 

ataatsimiitsitsinerani peqataasarnissaannut atatillugu sulisut 

sinniisuannut  akissarsiaqartitsilluni ullut qaammatisiutiniittut 

14-t angullugit sulinngiffeqartitsinissat tunniunneqarsinnaapput. 

Sulisut sinniisuisa sammineqartunut siuliani taaneqartunut 

peqataanerannut ullormusianik imaluunniit angalanernut 

taarsiissutissanik suugaluartunik tunniussisoqarneq ajorpoq.  

 

Imm. 2. Sulinngiffeqarsinnaaneq siuliani taaneqartoq ukiumut 

ataasiaannarlugu tunniunneqarsinnaavoq, 

sulinngiffeqarsinnaanermilu immikkoortumut ataatsimut sinniisoq 

ataasiinnaq ilaatinneqarpoq, naak taanna ukiup ingerlanerani 

taarserneqartaraluartoq. 

 

§ 48 

Sumiiffinni Sulisut sinniisuinut atugassarititat 

Sumiiffinni atugassarititat tamatumunnga periarfissanik 

ammaassisinnaassappata sulisut sinniisuata immikkut suliassaasa 

isumagisarnissaannut ineeqqamik ataatsimoortarfimmik 

naleqquttumik sulisut sinniisuat tunineqassaaq.   

§ 46 

Sulisut sinniisuannik allanillu sinniisunik soraarsitsineq 

Sulisut sinniisuinik taassumalu sinniisuinik kikkuugaluartunik 

(Palasit Peqatigiiffianni sulisunut sinniisoq aamma 

suleqatigiinnermut suliffinnilu avatangiisinut 

ataatsimiititaliami sinniisoq) palasip soraarsitsinermi  

soraarsitsinissamut immikkut kalerriinissaq qaammatinik 3-nik 

sivitsorneqassaaq.   

 

Imm. 2. Sulisut sinniisuannik aatsaat soraarsitsisoqarsinnaavoq 

pissutissanik pisariaqavissunik nassaassaqarsimappat.  

 

Imm. 3. Sulisut sinniisuata soraarsinnginnerani imaluunniit 

nuutsinnginnerani tamatumalu kingunerisaanik pineqartoq sulisut 

sinniisuattut suliaminik ingerlatsisinnaajunnaarlugu, suliaq 

illuatungeriillutik isumaqatigiissuteqartut akornanni 

isumaqatiginninniutigineqassaaq, isumaqatigiinniarnerlu taanna 

pereersimatinnagu soraarsitsinermik kalerriuteqarnissaq 

pisinnaanngilaq. Suliunnaarsitsineq siumut 

isumaqatigiinniarnissanut pisussaaffimmut ilaatinneqanngilaq.   

 

Imm. 4. Sulinermut kattuffiup piumasarisimappagu sulisut 

sinniisuannik soraarsitsinissaq pillugu suliaq, siusissukkut 

isumaqatigiinniarnerup kingorna, kapitali 16-imi 

Atorfeqartitaanerup uninnera naapertorlugu soraarsitsisarnerit 

pillugit malittarisassat nalinginnaasut malillugit 

suliarineqassaaq.   

 

Imm. 5. Suliatigut inatsisit naapertorlugit suliarinninnermi 

soraarsitsinermut suliunnaartitsinermulluunniit atasut apeqqutit 

tamarmik aalajangiiffigineqassapput, taakkununnga ilanngullugit 

taartisinissamut ajunngitsorsinissamullu apeqqutit. 

Kapitali 13 

Utoqqaanerusunut atorfinitsitsinermi atugassarititaasut 

immikkut ittut. 

 

§ 50 Utoqqalinermi aaqqissuussineq 

Palasit ukiumi qaammatisiuteqarfiusumi 55-nik ukioqalernerminniit 

utoqqaanerusutut ukiumut sulinngiffeqarsinnaapput. Palasit ukiumi 

qaammatisiuteqarfiusumi 60-nik ukioqalernerminniit ukiumut 

marloriarlutik sulinngiffeqarsinnaapput. 

  

Imm. 2. Utoqqarnut sulinngiffeqarsinnaaneq palasimut 

akissarsiaqarluni sulinngiffeqarsinnaanermut 

pisinnaatitaaffiuvoq. Utoqqarnut sulinngiffeqartitsinerit 

ingerlannissaanni ukioq feeriarfiusussaq malinneqarpoq, 1. 

februarimiit 31. januarimut.   

 

Imm. 3.  Utoqqalinermi ullut sulinngiffiusut ukiup 

sulinngiffeqarfiup naanerani imaluunniit soraarnermi  

atuukkunnaassapput. Utoqqalinermi ullut sulinngiffiusut 

atorneqarsimanngitsut aningaasarsiffiusinnaanngillat.   

 

§ 51 

Utoqqaanertat ataasiakkaatut isumaqatigiissuteqarnissamut 

periarfissat 

Palasinut ataasiakkaanut tunngatillugu ukiumiit 

qaammatisiuteqarfiusumiit palasip 55-nik ukioqalerfianiit utoqqaat 

sulinngiffeqarnissaannut isumaqatigiissusiortoqarsinnaavoq.   

 

Imm. 2.Palasip suliffiullu pitsaanerpaamik pineqarnissaat 

utoqqarnut isumaqatigiissummi isiginiarneqassaaq.  

Imm. 3. Utoqqarnut isumaqatigiissummi piumasaqaatit illuatungeriit 

akornanni isumaqatigiissutigineqassapput. 

  

Imm. 4. Atorfinni pioreersuni utoqqarnut aaqqissuussinerit 

sulisarnerit ikilisarnissaat pillugit isumaqatigiissusiornikkut 

aatsaat pisinnaapput, taakkununngalu ilaapput suliassanut/ 

naalagiartitsinermut suliarinnissinnaannginneq 

pisussaaffeerunnissaat.  Piumasaqaatit tigussaasumik 

isumaqatigiissusioreernikkut makkuninnga imaqarsinnaapput:  
 

a) Palasip nalunaaquttap akunnerinik atuisarnera akissarsiani 

assinganik appartitsinngikkaluarluni nalunaaquttap akunnerinik 

ukiumut appartinneqarsinnaapput, taamatuttaarlu 

soraarnerussutisianut akiliuteqartarneq allanngornani 

ingerlaannassasoq.  Taamaattoq sapaatip akunneranut 

suliffiusartut nalunaaquttap akunnerinik amerlanerpaamik 32-

nik appartinnerisigut.  

 

b) Palasip nalunaaquttap akunneri suliffigisai aningaasarsiaanut 

naapertuuttunngorlugit ikilisinneqassapput, taamaattorli 

sulisitsisup soraarnerussutisiaqalernissamut 

akiliutigisartagai tamakkiisumik suli akilerneqassallutik  

Taamaattoq sapaatip akunneranut suliffiusartut nalunaaquttap 

akunnerinik amerlanerpaamik 24-nik appartinneqassapput. 

 

c) Palasi annertussusaa aalajangersimasunik oqaluffimmi 

sulinissamut pisussaajunnaarsinneqarsinnaavoq, 

assersuutigalugu apersortitsinermi. 

§ 52 

Utoqqaanerusunut atorfimmik pilersitsinissamut periarfissaqarneq 

Sulisitsisoq silisumut utoqqasaanut atorfimmik 

pilersitsisinnaavoq. Assersuutigalugu tamanna pissaaq, 

sulisitsisoq utoqqaap sulisup sulinikkut misilittagaanik 

piginnaasaanillu atorluaanissamik kissaateqarsimatillugu.   

 

Imm. 2. Suliffiup palasillu akornanni kiisalu illuatungeriit 

akornanni tigussaasumik isumaqatigiissuteqarnikkut immikkut 

pisoqarsimatillugu utoqqarmut atorfimmik pilersitsinissaq pillugu 

isumaqatigiissusiortoqarsimatillugu piumasaqaatit pillugit 

isumaqatigiissusiortoqarsinnaavoq, taannalu imaattunik imaqassaaq:  

 

a) Atorfiusimasumi piumasaqaatit assigalugit, taamaattoq 

tapiusinnaasunut ilanngaateqartitsilluni. 

 

b) Piffissaq sivikillisaq akissarsianik soraarnerussutisianilu 

assinganik ilanngaanani 

 

Imm. 3. Isumaqatigiissut siumoortumik piffissami 

aalajangersimasumi isumaqatigiissutigineqarsinnaavoq.  

 

Imm. 4.  Utoqqarmut atorfimmik pilersitsinermut attuumassuteqartut 

aningaasartuutit sulisitsisup akilissavai.  

 

Kapitali 14 

Atorfeqarunnaarneq  

 

§ 53 

<Palasitut Atorfeqarunnaarneq 

Soraarsitsinissamik kalerriuteqarnissaq atorfillit pillugit 

inatsimmi soraarsitsinissamik kalerriuteqarneq aamma 

atorfinitsitaanermi soraarnermilu ajunngitsorsiassat pillugit 

malittarisassat atuutsinneqassapput.  

 

Imm. 2. Napparsimanermi sivikitsumik kalerriilluni soraarsitsisarneq 

pillugu aalajangersagaq Sulisitsisut funktionærillu akornanni 

inatsisitigut inissisimaneq pillugu Inatsisartut inatsisaanni nr. 

11, 29, november 2013-meersumi § 7, imm. 2-mi  atorneqarneq ajorpoq 

(ullunut 120-nut malittarisassaq).  

 

Imm. 3 . Utaqqiisaagallartumik ingerlaannartumik qaammatit 

pingasut sinnernagit sivisussusilimmik sulinermi, 

illuatungeriinnut tamanut atuuttumik soraarsitsinissamut 

kalerriuteqarnissaq ullunik 14-inik sivikillisumik sioqqutsilluni 

kalerrisaaruteqarnissaq atuuppoq.  

 

Imm. 4. Sulisitsisup sulisumik kimilluunniit soraarsitsiguni 

suliffimmiilluunniit peersitsiguni tamanna pineqartumut 

allakkatigut nalunaarutigissallugu pisussaaffigivaa. Kattuffimmut 

isumaqatigiinniartussaatitaasumut allakkatigut 

nalunaarusiortoqassaaq, taannalu ukuninnga imaqassaaq.   

a)  

b) Ulloq soraarsitsiffiusoq   

c) Palasip suliffiata sumiiffia 

d) Soraarsitsineq immikkoortup sulisulluunniit atugarisaanik 

pissuteqarnersoq 

Imm. 5. Atorfilik qinnutiginagu soraarnissaanik 

nalunaarfigineqarpat,  imm. 4, naapertorlugu tamanna pillugu 

allakkatigut kattuffimmut isumaqatigiinniarsinnaatitaasumut 

nalunaarfigineqassaaq. Nalunaaruteqarneq soraarsitsinissamut 

tunngavigisaq naammattumik tunngavissaqarnersoq pillugu 

paasissutissanik imaqassaaq, paasissutissat 

nipangiussisussaatitaanermut akerliuppata, tamatumani suliat 

suliarineqartarnerat pillugu inatsit imaluunniit 

pinerluttaalisitsinermut inatsit, taakkununnga ilanngullugit 

inunnut tunngassuteqartumik nipangiussisussaatitaaneq. 

Paasissutissanik nipangiussisussaatitaasunik sulisitsisoq 

uninngatitsippat tamanna pillugu kattuffik ilisimatinneqassaaq.  

 

§ 54 

Provstip, Domsprovstip aamma Biskopip suliunnaarnera 

Suliunnaarneq provstimik biskorpimilluunniit isumaqatigiissutit 

naapertorlugit atorfinitsinneqarsimasunik soraarsitsineq 

pigaluarpat, qaammatini 12-ni akissarsiat amerlaqataanik 

ajunngitsorsiassaqartitsisoqassaaq.   

 

Imm. 2.Suliunnaarneq provstimik biskorpimilluunniit 

isumaqatigiissutit naapertorlugit qaammatini 12-ni 

atorfinitsinneqarsimasunik soraarsitsineq ingerlanneqarpat, 

qaammatit 18-nit nalinganik ajunngitsorsiassaqartinneqassaaq.   

 

Imm 3.Akissarsiat soraarsitaanerup tamakkiisumik 

aalajangiutivinneqarnissaata tungaanut imaasillugit  

tunniunneqartassapput, nalinginnaasumik soraarsitsinissamik 

kalerriuteqarneq akissarsiani tunniunneqartuni ilaasutut 

isigineqassalluni. 

Imm, 4 Soraarnissamut isumaqatigiissutip 

isumaqatigiissutigineraniit provsti imaluunniit biskopi 

suliunnaarsinneqarpat. Atorfeqarunnaarnermi soraarnermi 

ajunngitsorsiassat tunniunneqassapput. 

  

Imm, 5,Ajunngitsorsiassat akilerneqartussat piffissami 

soraarfiusumi akissarsiat atuuttut aallaavigalugit 

naatsorsorneqassapput. Soraarnerussutisianut akiliutit tamarmiusut 

nalingi sulisitsisup soraarnerussutisianik katersisarfimmut 

akilissavai.   

 

§ 55 

Soraarsitsiniarnermi ataatsimiititaliaq  

Palasinik soraarsitsineq pineqartup imaluunniit sulisitsisup 

tungaanit suliatigut naammattumik tunngavilersorneqarsimanngitsoq 

palasit kattuffianniit naliliisoqarpat soraarsitsereernerup 

kingorna  qaammatip ataatsip iluani   sulisitsisoq peqatigalugu 

isumaqatiginninniutiginissaa kattuffiup piumasarisinnaavaa.  

 

Imm. 2. Isumaqatiginninniarnermi isumaqatigiittoqanngippat, 

isumaqatiginninniarnermit suliassiissutigineqartoq qaammat ataaseq 

qaangiutinngitsoq   soraarsitsinermut ataatsimiititaliamit 

suliarineqassasoq sulisartut kattuffianit piumasarineqarsinnaavoq. 

Taamaalillugu naammagittaalliuut imm. 1-imi allassimasut 

naapertorlugit isumaqatigiinniarnerup kingorna qaammat ataaseq 

qaangiutinngitsoq soraarsitsinermut ataatsimiititaliamik 

pilersitsinissaq siunertaralugu Nunatta Eqqartuussisuuneqarfianut 

nassiunneqassaaq.  

Imm. 3. Soraarsitsinermut ataatsimiititaliaq marlunnik 

ilaasortaqarpoq, taakkualu tamarmik sinniisunik toqqaasarput, 

eqqartuussisullu siulittaasortaava eqqartuussisumit 

toqqarneqartarpoq.  

 

Imm. 4. Siulittaasup inatsisitigut malittarisassat iluini 

piginnaasaqarlunilu misilittagaqartuunissaa illuatungeriit 

anguniassallugu isumaqatigiissutigissavaat.  

 

Imm. 5.  Soraarsitsiniarnermi ataatsimiisitaliap suleriaasissartik 

namminneq aalajangersassavaat.  

 

Imm. 6. Soraarsitsiniarnermi ataatsimiisitaliaq illuatungiusunik 

ilisimannittunillu killisiuisinnaavoq. Soraarsitsiniarnermi 

ataatsimiisitaliaq tunngavilersukkamik aalajangiissaaq, 

ataatsimiititaliarlu isumaqaruni sulisumut imaluunniit 

sulisitsisumut inatsisitigut pissutsit soraarsitsinermi 

naammaginanngitsuusut, sulisitsisoq peqquneqarsinnaavoq 

suliunnaarsitsinerup sunniutai sakkukilliseqqullugit.  

 

Imm. 7. Palasi pineqartoq sulisitsisullu atorfinitsitsinermi 

pissutsit ingerlatiinnarnissaat kissaatiginngippassuk pineqartumik 

taarsiinermik akiliinissamik sulisitsisoq peqquneqarsinnaavoq.  

Taarsiissutissap annertussusissaa soraarsitsinermut 

ataatsimiititaliamit aalajangerneqassaaq, tassanilu suliami suut 

pineqarnersut pineqartullu sulisitsisumi qanoq sivisutigisumik 

sulisimanera apeqqutaassapput.   

Imm. 8 Soraarsitsinermut ataatsimiititaliap suliap suliarinerani 

aningaasartuutai ataatsimiititaliamit aalajangerneqassapput 

illuatungiusullu akornanni agguarneqassallutik imaluunniit 

illuatungiusumut ajorsartinneqartumut 

akiligassanngortinneqassallutik. 

 

Imm. 9. Soraarsitsinermut suliap ataatsimiisitaliamut siuliani 

taaneqartumut saqqummiunneqarnissaa pillugu aalajangersagaq, 

sulisunut ataannartumik sulisitsisumi soraarsitsinissaq 

sioqqullugu qaammatini aqqaneq-marlunni sulisimasunut 

atuutinngilaq.  

 

Kapitali 15 

Ikaarsaariarnermi malittarisassat isumaqatigiissutillu 

piffissap atuuffissaa  

 

§ 56 

Piffissaq isumaqatigiissutip atuuffia  

Isumaqatigiissut ulloq 1. april 2023-miit atuutilissaaq.  

 

Imm. 2.  Isumaqatigiissut, isumaqatigiissutinik, 

isumaqatiginniutigisimasanik aamma ilanngussanik ilaqartoq 

illuatungeriinnit tamanit qaammatinik pingasunik kalerriuteqarluni 

martsip 31-anut atorunnaarsinneqarsinnaavoq, taamaattorli 

siusinnerpaamik 31. marts 2028. 

 

Imm. 3 Isumaqatigiissutip atorunnaarnerata kingorna piffissap 

nutaamik isumaqatigiissuteqarfissap tungaanut akissarsiat 31. 

marts 2028-mut atuuttut malillugit akissarsiaqartitsisoqassaaq. 

 

Nuuk,  

______________________            ______________________ 

 Lydia Langgaard Djurhuus  Frederik Schmidt 

Palasit peqatigiiffiat         e. b. Naalakkersuisut  

    

Matumuuna Naalakkersuisut Palasillu peqatigiiffiata akornanni 

isumaqatigiissut ulloq  11. oktober 2019-eersoq 

atorunnaarsinneqarpoq.    


